
QORTI CIVILI PRIM’AWLA

ONOR. IMHALLEF TONI ABELA LL.D.

Seduta ta’ nhar il-Hamis, 10 ta’ Novembru, 2022
Numru

Rikors Numru 1104/2017 TA

L-Awtorita’ tal-lppjanar
VS

Consiglio Busuttil (623658M)

[I-Qorti:

Rat ir-rikors ta’ Consiglio Busuttil (I-intimat) tas-6 ta’ Dicembru 2017 li permezz

tieghu ppremetta u talab is-segwenti:

“llli huwa gie notifikat bl-ittra uffi¢jali fuq imsemmija prezentata fil-15 ta' Novembru
2017 ai termini tal-artikolu 100 (5) u (6) tal-Kap. 552 tal-Ligijiet ta' Malta, li biha I-
Awtorita’ tal-Ippjanar interpellatu jhallasha s-somma ta' wiehed u ghoxrin elf tlett mija
u erbghin Ewro (€21,340) li hija tippretendi li hija dovuta lilha "bhala multa ghal kull
gurnata skond ir-regolament 3 tar-Regolamenti tal-2012 dwar Multi ghal Kull Gurnata
(Awviz Legali 276 tal-2012) rigwardanti zvilupp minghajr permess ta’ zvilupp kif
specifikat fl-avviz ta’ twettig numru ECF156/06 matul il-perijodu mit-3 ta’ Settembru
2015 sal-10 ta' April 2017.” Flimkien mal-ittra msemmija I-Awtorita' ipprezentat ukoll
dikjarazzjoni guramentata tac-Chairman tal-Awtorita’ John Sive Johann Buttigieg
(Dok. CBI u CB2).

llli I-imsemmija pretensjoni tal-Awtorita’ tal-lppjanar hija infondata fil-fatt u fil-ligi u
ghandha tigi mi¢huda, u I-esponenti gieghed jopponi t-talba taghha ghall-finijiet tal-
artikolu 100 (7) u (8) tal-Kap. 552, u dan ghas-segwenti ragunijiet:

1. Preliminarjament, il-procedura applikata mill-Awtorita' tal-lppjanar f'dan il-kaz ma’
tapplikax f'dan il-kaz billi din il-kwistjoni tifforma I-mertu ta' pro¢eduri pendenti quddiem
it-Tribunal ta' Revizjoni dwar I-Ambjent u I-Ippjanar skond il-ligi.

2. Minghajr pregudizzju, I-Avviz Legali 276 tal-2012 dwar Multi Ghal Kull Gurnata dahal
fis-sehn fl-24 ta' Novembru 2012 u japplika biss ghal 'ksur li jkun sar wara d-data tad-
dhul fis-sehh ta' dawn ir-regolamenti, u konsegwentement |- Awtorita' tal-lppjanar ma
setghetx tapplikahom ghal allegati ksur tal-ligijiet tal-ippjanar li hija stess kienet
iddikjarat li sehhew ferm gabel id-data msemmija (Reg. 3(1), Avviz Legali 276/2012).

3. F'kull kaz ukoll u minghajr pregudizzju, l-ammont pretiz mill-Awtorita' tal-lppjanar
mhuwiex legalment dovut, u langas gustifikat, kif jigi pruvat ahjar waqt it-trattazzjoni
ta' din il-kawza.

Ghaldagstant, ghar-ragunijiet fuq imsemmija u dawk kollha li jirrizultaw waqt it-
trattazzjoni ta' dan ir-rikors, I-esponent gieghed ghall-finijiet tas-subartikolu (8) u (9)
tal-artikolu 100 tal-Kap. 552 tal-Ligijiet ta' Malta jopponi ruhu ghat-talba tal-intimata
Awtorita' tal-lppjanar kif dedotta bl-ittra uffi¢jali fug imsemmija tal-15 ta' Novembru
2017, u konsegwentement jitlob li din il-Qorti joghgobha tiddikjara I-istess talba tal-
intimata bhala wahda infondata. Bl-ispejjez kontra I-intimata”.

Rat ir-risposta tal-Awtorita’ tal-lppjanar (I-Awtorita’ intimata) tal-5 ta’ Jannar

2018 li permezz tieghu wiegbet is-segwenti:

“Illi r-rikors ta' Consiglio Busuttil ghandu jigi mi¢hud, u dana billi r-ragunijiet migjuba
minnu in sostenn tar-rikors tieghu huma legalment inammissibbli, u fattwalment
skorretti.

1. llli minn qari akkurat tar-rikors wiehed jintebah illi I-posizzjoni tar-rikorrent hi li hu ma
jridx ihallas dak dovut lill-Awtorita' billi ged isostni li- (i) I-pro¢edura applikata mill-
Awtorita' tal-lppjanar "ma tapplikax f'dan il-kaz billi din il-kwistjoni tifforma |-mertu ta’
proceduri pendenti quddiem it-Tribunal tar-Revizjoni dwar I-Ambjent u I-lppjanar skond
il-Ligi” (i) i I-Awtorita’ tal-Ippjanar ma setghetx tapplika r-regolamenti tal-Avviz Legali
276 tal-2012 "ghal allegati ksur tal-Ligijiet tal-ippjanar li hija stess kienet iddikjarat li
sehhew ferm qabel" d-data tal-24 ta’" Novembru 2012; (iii) li l-ammont pretiz mill-
Awtorita' "m'huwiex legalment dovut, u langas gustifikat."

2. L-ewwel oggezzjoni ta' Consiglio Busuttil hi ghal kollox karenti minn bazi legali.
Jidher li hawnhekk r-rikorrent qed jirreferi ghall-ittra mibghuta minnu lit-Tribunal tar-
Revizjoni tal-Ambjent u |-Ippjanar (Dok A anness) wara li gie notifikat bl-ittra uffi¢jal
numru 4344/17. In¢identalment din l-ittra iggib d-data tal-5 ta' Dicembru, 2017, u cioe'
jum qgabel I-intavolar tar-rikors odjern. F'din I-ittra tieghu, r-rikorrent, filwaqt li jistqarr li
"l am not objecting on the enforcement notice ECF 156/06" izid jghid li ged joggezzjona
"on the amount of requested daily fine". Din il-multa giet imposta wara li Busuttil wettaq
zvilupp illegali ulterjuri fuq is-sit milqut bl-enforcement notice numru 4344/17,
konsistenti (kif jghid hu stess) minn "additional construction material deposited on the

site, liema llegalita’ giet imwettga minn Busuttil wara d-dhul fis sehh tar-regolamenti
tal-Avviz Legali 276 tal-2012.

3. llli I-Ligi tahseb ghall-pro¢eduri gudizzjarji specifi¢i, li bihom ghandha tmexxi I-
Awtorita', sabiex tirkupra "dejn dovut [lilha] taht xi ligi jew regolament li hija jkollha jedd
li tenforza". Is-sub-inciz (6) tal-Artikolu 100 tal-Kap. 552 jipprovdi li c-Chairperson
EZzekuttiv ghandu jaghmel dikjarazzjoni bil-gurament quddiem ir-Registratur tal-Qrati
jew quddiem uffi¢jal awtorizzat li jamministra I-gurament ghal skopijiet gudizzjarji, fejn
huwa jiddikjara xi tkun ix-xorta tad-dejn u I-isem tad-debitur u jikkonferma li dan ikun
dovut." Imbaghad is-subin¢iz (7) tal-istess Artikolu tal-Ligi jrid li d-dikjarazzjoni
msemmija fis-subartikolu (6) ghandha tigi notifikata lid-debitur permezz ta' att
gudizzjarju u ghandu jkollha I-istess effett bhal sentenza finali tal-qorti kompetenti
kemm-il darba d-debitur, fi Zzmien ghoxrin gurnata minn meta ssirlu n-notifika ta' dik id-
dikjarazzjoni, ma jopponix dik it-talba billi jipprezenta rikors fein jitlob i I-qorti tiddikjara
I-pretensjoni bhala wahda infondata."

4. lli I-Awtorita’ imxiet b'konformita’ shiha mal-imsemmija dispozizzjonijiet tal-Ligi, u
ghalhekk applikat il-pro¢edura korretta, biex tirkupra d-dejn dovut lilha mir-rikorrent
minhabba I-illegalita’ estensiva mwettqa minnu. F'dan ir-rigward |-esponenti gajla tista’
tithem I-bazi legali li fugha Busuttil ged isejjes din I-ewwel oggezzjoni tieghu. Zgur li |-
Ligi mkien ma tghid li I-procedura kontemplata fl-Artikoli 100 (6) u (7) titlef s-siwi taghha
sempli¢éiment ghaliex I-contravener, wara li jigi notifikat bit-talba ghall-hlas tal-Awtorita’,
jaghzel li jibaghat ittra lit-Tribunal fejn jikkontesta l-ammont mitlub. Aktar minn hekk,
propju jum wara l-ittra mibghuta lit-Tribunal, ir-rikorrent stess ingeda bil-pro¢edura li
ged jghid li "ma tapplikax f'dan il-kaz", billi ntavola r-rikors odjern fejn ged jitlob lil din
I-Onorabbli Qorti sabiex. ‘’ghall-finijiet tas-subartikolu (8) u (9) tal-Artikolu 100 tal-Kap.
552 tal-Ligijiet ta' Malta", tiddikjara I-pretenzjoni ghall-hlas tal-Awtorita' bhala wahda
infondata. Ghalhekk, I-intavolar tar-rikors odjern fih innifsu jmur kontra, u jgib fix-xejn,
[-ewwel oggezzjoni tar-rikorrent. Caso mai, hu propju r-rikorrent innifsu li, bl-intavolar
tar-rikors odjern flimkien mal-pro¢eduri mibdija minnu quddiem it-Tribunal, ged jwettaq
l-ezercizzju naccettabbli i jzomm fis-sehh pluralita’ ta' proc¢eduri Ikoll msesja fuq I-
istess kontestazzjoni/oggezzjoni kontra t-talba ghal hlas tal-Awtorita'. Ir-rikorrent irid
jiddeciedi liema fost dawn il-pro¢eduri behsiebu jzomm fis-sehh.

5. llli t-tieni oggezzjoni tar-rikorrent ma fiha ebda siwi. Il-hlas mitlub permezz tal-ittra
ufficjali numru 4344/17 jirreferi ghall-multa gornaljera gustament imposta mill-Awtorita'
a tenur ir-regolament 3 tal-Awviz Legali 276 tal-2012, u dan wara li r-rikorrent, b'mod
ghal kollox abbuziv, mhux talli baga' jippersisti b'illegalita’ mwettag minnu fuq is-sit
kolpit bl-enforcement notice numru ECF 156/16, talli sahansitra wettaq zvilupp illegali
ulterjuri konsistenti minn "additional construction material deposited on the site”. Din
l-illegalita’ ulterjuri giet imwettga minn Busuttil wara d-dhul fis-sehh tar-regolamenti tal-
Avviz Legali 276 tal-2012.

6. llli ukoll, it-tielet raguni migjuba mir-rikorrent hi daqgstant lehor infondata u
m'ghandiex tigi milqugha, billi I-ammont mitlub mill-Awtorita’ jirrifletti precizament il-
penali gornaljera, imposta a tenur ir-regolament 3 tal-Avviz Legali 276 tal-2012, i
akkumulat matul il-perjodu ta' bejn it-"3 ta' Settembru 2015 sal-10 ta' April 2017", u
dan wara li r-rikorrent, mhux biss injora I-ordni kontenuta fl-Avviz ta' twettig numru ECF
156/06, izda sahansitra agixxa bi ksur ulterjuri tal-istess enforcement notice billi wettaq
zvilupp illegali ulterjuri fuq is-sit in kwistjoni. llli hadd ma jista' jippretendi li jitla I'fuq
mill-ligi, jikkommetti l-illegalitajiet, jippersisti fl-illegalitajiet tieghu ghal snin twal u
sahansitra izid fl-izvilupp illegali mwettaqg minnu, u mbaghad jintavola rikors bhal ma

hu dak odjern, li hu ghal kollox karenti minn bazi legali, biex inustament jipprova jevita
li jhallas il-penali li I-Ligi timponi bhala sanzjoni fug min, bhal fil-kaz tar-rikorrent,
jaggixxi bi ksur manifest tal-Ligi tal-lppjanar.

llli ghar-ragunijiet premessi, it-talba tar-rikorrent sabiex il-Qorti tiddikjara t-talba tal-
Awtorita' intimata bhala wahda infondata ghandha tigi mi¢huda, bl-ispejjez kontra I-
istess rikorrent”.

Rat I-atti u dokumenti kollha tal-pro¢edura.

Semghet ix-xhieda taz-zewg partijiet.

Rat in-noti ta’ osservazzjonijiet rispettivi.

Rat li r-rikors thalla ghall-lum ghas-Sentenza.

Punti ta’ fatti:

Ir-rikorrent gie notifikat b’ittra uffi¢jali datata 15 ta” Novembru 2017, li permezz
taghha I-Awtorita’ intimata talbitu jhallas I-ammont ta’ wiehed u ghoxrin elf, tlett
mija u erbghin ewro (€21,340). Dawn kienu jirrapresentaw, kumulu ta’ multi
ghall-perjodu bejn it-3 ta’ Settembru 2015 sal-10 ta’ April 2017 b’konsegwenza

ta’ enforcement order numru ECF 156/06 (ara a’ fol 79).

B’dan I-ordni ta’ twettiq ir-rikorrent intalab li jnehhi hamrija li ghamilha fmunzelli
u bdil ta’ uzu ta’ I-art minn dik agrikola billi gieghed jipparkja makkinarju, tefa’
materjal tal-bini u pogga planki tal-konkos, materjal skrappjat u magni u/jew
partijiet minnhom. Dan sar f'sit f Tal-Munxar limiti ta’ Marsaskala, propjeta’ tar-

rikorrent.

B’dawn il-proc¢eduri r-rikorrent gieghed jopponi ghat-talba ghar-ragunijiet diga’

imsemmija aktar ‘l fug.

Punti ta’ ligi:

Ir-rikorrent gieghed jibbaza I-opposizzjoni tieghu ghal multi mertu ta’ dawn il-

pro¢eduri abbazi ta’ tlett punti:

1. Li proceduri istitwiti mill-Awtorita’ intimata fil-kaz odjern ma humiex
applikabbli peress li I-mertu diga’ gieghed ikun trattat quddiem it-Tribunal

ta’ Revizjoni Dwar I-Ambjent u I-lppjanar.

2. Lil-avviz Legali li johloq il-multi numru 276/2012 ma hux applikabbli ghar-
rikorrent stante li |-atti imwettga mir-rikorrent sehhew ferm gabel id-data
Imsemmija fir-regolament 3(1) tal-imsemmi avviz u ¢ioe; minn meta I-

effetti tieghu gew fis-sehh.

3. F’kull kaz, I-ammonti li ged titlob I-Awtorita’ intimata ma humiex legalment

dovuti u langas gustifikati.

[I-Qorti thoss li gabel ma titratta I-ewwel punt ghandhom I-ewwel ikunu investiti
punti numri 2 u tlieta. Dan ghaliex jekk dawn huma fondati, il-Qorti ma jkolliex

ghalfejn tidhol fi kwistjonijiet ohrajn.

Konsiderazzjonijiet:

L-ewwel ma ghandu jkun stabbilit huwa jekk dak li ged tirreferi ghalih I-Awtorita’
intimata jirrigwardax atti li sehhew qabel jew wara minn meta ir-regolament 3(1)
tal-avviz legali 276/2012. Ghal ahjar apprezzament tal-punti legali involuti jkun

utli li I-parti rilevanti ta’ dan I-avviz tigi riprodotta verbatim:

“3. (1) Meta |I-Awtorita taghti avviz bil-miktub lil xi persuna skond I-artikolu 86
jew 88 ta’ I-Att fir-rigward ta’ ksur li jkun sar wara d-data tad-dhul fis-sehh ta’
dawn ir-regolamenti, I-Awtorita” ghandha tavza wkoll lil dik I-istess persuna li hu
Jjkun qgieghed jigi soggett ghal multa ghal kull gurnata wara sittax-il gurnata mid-

data tan-notifika ta’ I-avviz kif stabbilit u stipulat fid-dispozizzjonijiet ta’ I-lskeda

li tinsab ma’ dawn ir-regolamenti.” (Emfazi ta’ din il-Qorti).

Langas ghandu jkun ebda dubbiju, li [-Awtorita’ intimata talbet il-multi inkwistjoni
specifikament abbazi ta’ dan ir-regolament (ara ittra uffi¢jali datata 15 ta’

Novembru 2017 a’ fol 3).

IX-xhud Marthese Debono meta xehdet fis-seduta tas-16 ta’ Novembru 2020

xehdet hekk:

“Xhud: Wara I-ahhar zewg spezzjonijiet li saru fil-15 ta’ Awwissu, kienet harget
l-enforcement notice addizzjonali bhala breach of notice ghaliex kien ged isir

zvillupp illegali li fl-ewwel enforcement m’huwiex imnizzel.
Avukat Phyllis Aquilina: Sewwa.

Xhud: Issa u dan kien jagra dak il-breach of notice -, lill-Awtorita’ jirrizultalha illi

l-izvillupp leqali rega’ jew beda qed jitkompla billi baqa’ jigi depositat u mwitti

materjal inert, hamrija, u kif ukoll gieghed jigi mahzun gebel u kantun Qadim
gewwa parti mis-sit. Issa inspections iktar li saru fil-5 ta’ Jannar tat-2016.” (A’

fol 76 tergo).

Mil-parti sottolingjata jidher car li [-Awtorita’ intimata ma kienitx fposizzjoni li
tghid b’'mod ¢ar jekk kienx ghad fadal materjal gadim jew dak aktar ricenti. Minn

naha |-ohra Reuben Gauci ghall-Awtorita’ fis-seduta tat-2 ta’ Frar 2021 jixhed

hekk :

“...Meta dahal ir-rapport fl-2014, ir-rapport kien jghid li twaddbu xi 13-il trakk ta’
materjal. U meta wiehed jara ir-ritratti, materjal frisk igifieri ma jkollux haxix fuqu
ghax kieku jkun ilu hemm jikber I-haxix bix-xita u tghid dan antik. Imma dan
huwa kollu materjal frisk, jkun twaddab ricenti allura jkun jidher li ghadu kemm

twaddab ftit tal-granet jew gimghat” (a’ fol 157).

[I-Qorti ma ghandiex ghalfejn tiddubita’ mill-osservazzjoni korretta ta’ dan ix-
xhud. Mhux biss ghaliex ghandu esperjenza fix-xoghol izda ghaliex meta din il-
Qorti rat ir-ritratti, huwa evidenti anke ghall-ghajn inserta li dak li gal huwa minnu

(ara ‘a fol 132 sa 201).
Meta fl-20 ta’ Novembru 2006 saret site inspection tnizzel hekk:

“Site inspection on 17/11/2006 and it resulted that works remain unchanged as
per photos red 10 in file. There are no pending applications or appeals from

enforcement, This file may be referred for Direct action”(a’ fol 213)

Meta saret site inspection u n-nota ta’ spezzjoni tas-6 ta’ Ottubru 2014 tnizzel

hekk:

“‘Received re alleged massive dumping (an estimated 13 truck load) of used
stone slabs, close to the entrance to the hill at I-Munxar, Inspection carried out
on 02/10/2014 and confirmed allegations, In the circumstances, file is being

updated and referred for Executability purposes” (a’ fol 213).



Rik. Nru: 1104/2017 TA

Jibga’ misteru ghal din il-Qorti x'gara bejn iz-zewg dati imsemmija u c¢ioe’ ghal
ben 8 snin. II-Qorti ma tafx jekk |-Awtorita’ intimata kienitx agixxiet. Mill-atti li
ghandha quddiemha din il-Qorti ma jidhirx li huwa I-kaz. Jekk dan huwa minnu,
allura I-istess Awtorita’ intimata, minhabba l-inerzja taghha giet li inkorragixxiet
lir-rikorrent ikompli jitfa’ fdin I-ghalga stante li ghal snin baga’ impunit. Xorta ma
nafux b’mod ¢ar x’ gara mill-materjal, jekk kienx tnehha jew le. Li huwa zgur li
rega’ intefa’ b’kemm jifilhu 13-il trakk ta’ materjal inert fl-2014 f'sit agrikolu. It-
tipiku barbarizmu ta’ min ma jithimx il-hsara ambjentali Ii jkun gieghed iwettaq.
Tip ta’ barbarismu li r-rikorrent hass li kellu jinvoka I-barbarismu ta’ terzi biex

forsi jammortizza ghemilu (Ara lIttra tal-Perit Tancred Mifsud a’ fol 62).

B’dana kollu r-rikorrent fl-affidavit tieghu jghid hekk :

“ll-materjal gdid li dahhalt wara s-sena 2012 kont nehhejtu kollu, ghaliex il-Perit
kien galli li la nnehhi dak kellha tiegaf il-multa, pero, safrattant il-multa hallewieli
ghaddejja sa zmien wara li nehhejt il-materjal wara s-sena 2012, ghaliex I-

Awtorita’ tal-lppjanar bagghu jinsistu li jriduni nnehhi [-gebel kollu li kelli, anke li

kont dahhalt gabel is-sena 2012. Eventwalment, fApril 2017, kien gie I-

Enforcement Officer Reuben Gauci jara |-ghalga u ghalkemm li sabha fl-istess

stat li sabuha |-ufficjali ta’ gablu ¢ioe bil-materjal biss |i kont dahhalt gabel is-

sena 2021 iddecieda li jwaqggafli I-multa,( Emfazi tal-Qorti a’ fol 74). Igifieri fi
kliemu stess, huwa r-rikorrent li jammetti li dak ta’ qabel I-2012 ma nehhiex, anzi
giesu jinsisti li ma ghandux ghalfejn inehhih. II-Qorti taghmilha ukoll ¢ara li ma
temminx li r-rikorrent ried juza |-gebel biex jibni il-hajt tas-sejjiegh. Kieku kien
hekk la kien ikun hemm planki u langas materjal iehor li ma ghandu x’jagsam

8



Rik. Nru: 1104/2017 TA

xejn ma’ bini ta’ hitan tas-sejjiegh. Lanqas ma tista’ tgiesu persuna affidabbli,

peress li anke lil din il-Qorti prova jizgwida u jekk mhux ukoll lill-avukat tieghu.

Dan gieghed jinghad fid-dawl peress li ghal ben 13-il seduta, ir-rikorrent talab
differiment minhabba proc¢eduri quddiem I-Awtorita’ intimata meta fil-fatt kien ilu
li ¢eda |-appell kwazi sena u xorta baga’ jitlob differimenti ghal dan I-iskop (Ara
verbal tat-3 ta’ Settembru 2020. L-appell ¢edih fil-25 ta’ Lulju 2019 meta fis-
seduta tas-17 ta’ Frar 2020 quddiem din il-Qorti l-avukat tar-rikorrent iddikjara li
ma kienx ghad hemm ezitu quddiem It-Tribunal ta’ revizjoni Dwar L-Ambjent u
Ippjanar. Fis-seduta tat-3 ta’ Settembru 2020 |-avukat tar-rikorrent iddikjarat li
kienet ghal kollox injota dwar dan il-fatt. Huwa ghajb li r-rikorrent ma zammx
aggornat lill-avukat tieghu dwar punt dagstant importanti li kien gieghed ittellef

iI-hin kemm lil din il-Qorti u kemm lill-parti I-ohra.

Aktar minn hekk fis-seduta tat-30 ta’ Jannar ir-rikorrent esebixxa ittra datata 5
ta’ Dicembru 2017 li suppost kienet I-Appell li ghamel il-Perit Tancred Mifsud

ghar-rikorrent (a’ fol 19). Langas dan ma jidher li kien minnu ghaliex skont ittra

bhal dik ta’ gabel, li biha sar |-appell din iggib id-data ta’ Mejju 2020, bil-jum
mhux indikat (ara a’ fol 52). Filwaqt li I-Qorti tiddeplora dawn |-episodiji li ma
jirriflettu xejn tajjeb fuq il-kredibilita’ tar-rikorrent, il-Qorti tibga’ meraviljata li I-

Awtorita’ intimata ma ganglet xejn dwar dawn id-diskrepenzi!
Imma b’dana kollu din il-Qorti hija adita li tikkonsidra kull materja li jkollha

guddiemha skont il-ligi u b’gustizzja. Huwa ghalhekk li ser tkun ged tipprovdi

dwar zewq sitwazzjonijiet li ghandha quddiemha. Dik tal-atti imwettqa mir-

rikorrent gabel l-avviz legali u dik li tirrigwarda dawk wara li l-avviz legali

imsemmi dahal fis-sehh.

Qabel lI-avviz legali:

[I-Qorti diga’ irrilevat li fdan ir-rigward filwaqgt li L-Awtorita’ intimata ma hiex ¢ara
dwar dawn l-atti, mhux hekk fil-kaz tar-rikorrent. II-Qorti diga’ spjegat kif fl-
affidavit tieghu r-rikorrent ex admissis jghid li pretenda li dak li kien gabel ma
ridtx innehih. Imma kif ukoll gal fir-rikors tieghu, I-atti maghmula gabel 2012 ma

humiex kolpiti mill-multi Ii jistabilixxi r-regolament 3 tal-Avviz Legali 276/2012.

Minn ezami tar-regolament huwa manifestament c¢ar li r-rikorrent ghandu ragun
f'dan ir-rigward. Il-kliem tar-regolament huwa ¢ar u ma jhalli ebda dubbju dwar
II-fondatezza tal-argument legali tar-rikorrent. F’dan ir-rigward I-awturi inglizi fuq

il-materja jghallmu is-segwenti:

“Acts of Parliament conferring on public authorities very commonly impose
conditions about procedure, for example by requiring that a notice shall be
served or the action taken within a specified time to that the decision shall state
reasons. If the Authority fails to observe such condition, is it’s action ultra vires?
The answer depends upon whether the condition is held to be mandatory or
directory. Non observance of a mandatory condition is fatal to the validity of the
action. But if the condition is merely directory, its non-observance will not matter
for this purpose. In other words, it is not every omission or defect which entails
the drastic penality of invalidty” (Ara Wade & Forsythe, Administrative Law,

Oxfrod, 8" Ed. Pg 227).

Din il-Qorti ma ghandha ebda dubbju i r-rekwizit tan-non-applikabilita’ tar-
regolament ghall-atti gabel ma dahal fis-sehh I-Avviz legali inkwistjoni ma hux
wiehed ta’ natura kosmetika jew semplici prin¢ipju ta’ direzzjoni. Fil-fehma ta’
din il-Qorti huwa wiehed mandatorju. Isegwi ghalhekk li r-rikorrent ghandu ragun

meta jghid li dan I-avviz ma hux applikabbli ghall-atti li wettaq taht dan it-titolu.

Wara l-avviz leqali:

[I-Qorti hasbet fit-tul dwar dawn |-atti fic-¢irkostanzi li ghandha quddiemha. Diga’
gie rilevat li I-Awtorita’ bejn I-2006 (meta hareg l-avviz ta’ twettiq) u I-2012, meta
gie fis-sehh |-Avviz Legali baget gatt ma ghamlet xejn. lllum ged targumenta, li
bis-sahha tal-istess ordni tat-twettig ECF 156/06 ged timponi I-multi mertu ta’
dawn il-proceduri ghall-atti li fil-mument li hared dan l-avviz dawn [-atti kienu
ghadhom ma twettqux. Di fatti it-Tax invoice taghmilha ¢ara, li I-multi mertu ta’
dawn il-proc¢eduri jafu s-sors taghhom lil dan l-avviz ta’ twettiq tant li jindika

“Daily penalty of legal Notice 276 of 2012 ECF 156/06.

Din il-Qorti hija tal-fhema, li avviz ta’ twettiq jinhareg ghall-atti li jkunu twettqu
sal-gurnata li hareg. II-Qorti ghandha kull ragun tifhem, anke minn dak li jista’
jkun desunt mill-ligi, li din hija |-posizzjoni korretta. Ebda avviz ta’ twettiq ma
jinhareg ghal dak li jista’ jitwettaq fil-futur. Referenza ghall-partijiet differenti tal-

Kap 552 tal-ligijiet ta’ Malta jindika dan:

“‘Art 97(4) Kap 552 ....iIl-Kunsill Ezekuttiv jista’, wara Ii jikkunsidra d-
dispozizzjonijiet tal-pjanijiet ghall-izvilupp, policies tal-ippjanar u kull

konsiderazzjoni ohra ta’sustanza, jinnotifika lis-sid tal-art jew lill-okkupant tal-art

jew lill-persuna responsabbli_ghall-atti msemmija fl-avviz, jew kwalunkwe

J

kombinazzjoni taghhom kif il-Kunsill Ezekulttiv jidhirlu |-aktar spedjenti, avviz ta
twettiq, u s-subartikolu (3) ghandu japplika hawn ukoll, billi jehtieg Ii jittiehdu
dawk il-passi li jigu specifikati fl-avviz fiz-Zzmien hekk ukoll specifikat sabiex I-art

titregga’ lura ghall-istat li kienet fih gabel ma saret I-attivita.

98.(1) Jekk il-Kunsill Ezekuttiv jidhirlu li xi haga li hi projbita jew ristretta jew
soggetta ghal kondizzjoni skont jew taht id-dispozizzjonijiet tal-artikolu 57 tkun

ged issir jew titwettag jew li tkun saret jew giet maghmula bi ksur ta’ xi

projbizzjoni, restrizzjoni jew kondizzjoni jew minghajr permess jew Xi htiega
ohra, jew minghajr ma tkun giet imharsa xi kondizzjoni, imsemmija fdawk I-

artikoli jew fxi ordnijiet maghmulin tahthom,

99.(1) Jekk il-Kunsill Ezekuttiv jidhirlu li I-gmiel jew siwi ta’ xi zona huwa
mhassar bid-dehra jew kondizzjoni strutturali ta’ xi bini jew ta’ xi art, li tkun gnien,

sit vojt jew art ohra fil-berah, jew bid-dehra ta’ xi sit fejn ikun ged isir jew sar

zvilupp fih jew kostruzzjoni jew xi xoghlijiet ohra, il-Kunsill EZzekuttiv jista’
jinnotifika avviz ta’ twettiq fuq is-sid tal-art jew fuq I-okkupant tal-art jew fuq it-

tnejn kif il-Kunsill Ezekuttiv jidhirlu I-aktar spedjenti” (Emfazi tal-Qorti).

Mill-partijiet sotto linejati tal-ligi, huwa ¢ar u ma jhalli ebda dubbiju, li I-avviz ta’
twettiq u I-atti kolpiti minnu huma kontemporaniji. Ma jista’ jkollok gatt ordni ta’
twettiq antik li jintuza biex jikkolpixxi atti, li fil-mument li nhareg ma jkunux
ghadhom twettqu. Jekk gatt, messu inhareg ordni ta’ twettiq iehor ghall-atti li

huma godda, altrimenti I-individwu jkun gieghed jigi m¢ahhad drittijiet ta’ difiza.

Dawn il-Qrati jghallmu li “/l-hrug ta’ avvizi bhal dawn jgibu ta’ sikwit konsegwenzi
mill-aktar serji u gravi ghal min jircevihom u allura huwa xieraq li min jircevihom
kien infurmat mill-ewwel u bil-miktub esattament fhiex tikkonsisti |I-
kontravenzjoni li tkun gieghda tigi allegata u imputata u |-ksur allegat ghandu
Jigi specifikat kemm jista’ jkun b’mod car fhiex kien jikkonsisti” (Ara Sentenza
tal-Qorti tal-Appell fl-ismijiet Salvu Vella -vs- Awtorita’ tal-lppjanar tal-4 ta’

Diéembru 1998).

Fl-ahhar nett irid jinghad, li r-rikorrent ghandu jgies ruhu x-xurtjat li I-ligi hi li hi.
Dawn il-Qrati ma ghandhom ebda triq ohra hlief li jimxu mal-principju tas-saltna
tal-ligi, deplorevoli kemm huwa deplorevoli I-att li jkollhom quddiemhom. Kif
inghad ir-rikorrent ma kienx lejali lejn din il-Qorti anke fid-dawl ta’ kemm inhela
hin u ghall-fatt li ma zammx lill-avukat tieghu aggornat bl-izvilluppi li kienu ged
isehhu fi pro¢eduri ohrajn. Ghalhekk filwaqt li ser tkun tilga’ it-talbiet tieghu I-

ispejjez tal-presenti ser jibqghu minghajr taxxa.

Tirrikomanda ukoll lir-rikorrent sabiex inehhi kull skart u imbarazz li tefa’ fl-

ghalga mertu tal-Kawza.

Decide:

Ghaldagstant ghar-ragunijiet fug imsemmija I-Qorti ged taqgta’ u tiddeciedi r-
rikors bil-mod segwenti:
Tilga’ it-talbiet rikorrenti fis-sens kif fug spjegat u li konsegwentement, |-

Awtorita’ intimata ma tistax tkompli tesigi l-ammonti indikati fl-ittra uffi¢jali

taghha tal-15 ta’ Novembru 2017.

Spejjez jibgghu bla taxxa.

Imhallef Toni Abela

Deputat Registratur

